
Azərbaycan Respublikası Nazirlər Kabinetinin Qərarı
№ 401                Bakı şəhəri, 23 dekabr 2021-ci il

“Azərbaycan Respublikasının aeroportlarında (hava limanlarında) xüsusilə mühüm 
şəxslər (VİP) və rəsmi nümayəndə heyətləri salonlarının xidmətlərindən istifadə hüququ 
olan Azərbaycan Respublikasının vəzifəli şəxslərinin Siyahısı”nın, “Azərbaycan Respub-
likasının aeroportlarında (hava limanlarında) xüsusilə mühüm şəxslər (VİP) və rəsmi 
nümayəndə heyətləri salonlarının xidmətlərindən istifadə hüququ olan xarici dövlətlərin 
və beynəlxalq təşkilatların nümayəndələrinin Siyahısı”nın və “Azərbaycan Respubli-
kasının aeroportlarında (hava limanlarında) xüsusilə mühüm şəxslər (VİP) və rəsmi 
nümayəndə heyətləri salonlarından istifadə Qaydaları”nın təsdiq edilməsi haqqında” 
Azərbaycan Respublikası Nazirlər Kabinetinin 2021-ci il 29 oktyabr tarixli 322 nömrəli 
Qərarının 1 və 2 nömrəli əlavələri ilə təsdiq edilmiş siyahılara daxil olmayan sərnişinlərə 
xüsusilə mühüm şəxslər (VİP) və rəsmi nümayəndə heyətləri salonlarında göstərilən 
xidmətlər üzrə xidmət haqlarının məbləğlərinin müəyyən edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, “Azərbaycan Hava Yolları” 
Qapalı Səhmdar Cəmiyyətinin Azərbaycan 
Respublikasının İqtisadiyyat Nazirliyi, 
Azərbaycan Respublikasının Maliyyə 
Nazirliyi və Azərbaycan Respublikasının 
Rəqəmsal İnkişaf və Nəqliyyat Nazirliyi 
ilə razılaşdırılmış təklifini nəzərə alaraq, 

Azərbaycan Respublikasının Nazirlər Kabi-
neti qərara alır:

1. Azərbaycan Respublikası Nazirlər 
Kabinetinin 2021-ci il 29 oktyabr tarix-
li 322 nömrəli Qərarı ilə təsdiq edilmiş 
“Azərbaycan Respublikasının aeroportla-
rında (hava limanlarında) xüsusilə mühüm 
şəxslər (VİP) və rəsmi nümayəndə heyətləri 
salonlarından istifadə Qaydaları”nın 3.10-cu 

bəndinə əsasən, Azərbaycan Respublikası 
Nazirlər Kabinetinin 2021-ci il 29 oktyabr 
tarixli 322 nömrəli Qərarının 1 və 2 nömrəli 
əlavələri ilə təsdiq edilmiş siyahılara daxil 
olmayan sərnişinlərə xüsusilə mühüm 
şəxslər (VİP) və rəsmi nümayəndə heyətləri 
salonlarında göstərilən xidmətlər üzrə 
xidmət haqları hər bir sərnişin üçün aşağıda-
kı məbləğlərdə müəyyən edilsin:

1.1. Heydər Əliyev Beynəlxalq Aeropor-
tu üzrə - 40 (qırx) manat;

1.2. Azərbaycan Respublikasının digər 
hava limanları üzrə - 20 (iyirmi) manat.

2. “Azərbaycan Hava Yolları” Qa-
palı Səhmdar Cəmiyyəti və “Naxçıvan” 
Beynəlxalq Hava Limanı bu Qərarın 1-ci 
hissəsi ilə müəyyən edilmiş xidmət haqla-
rının dəvət edən qurum və ya sərnişinlər 
tərəfindən ödənilməsini təşkil etsinlər. 

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 405                Bakı şəhəri, 23 dekabr 2021-ci il

“Əlillərin, sağlamlıq imkanları məhdud uşaqların, İkinci Dünya müharibəsi iştirakçı-
larının, şəhid ailələrinin, Çernobıl AES-də qəzanın nəticələrinin köçürmə zonasında ləğv 
edilməsinin iştirakçılarının, eləcə də köçürülmə günü ana bətnində olan uşaqlar da daxil 
edilməklə, uzaqlaşdırma və köçürmə zonalarından köçürülmüş uşaqların və ya 18 yaşınadək 
yeniyetmələrin, habelə 1986-cı il aprelin 26-dan sonra doğulmuş və Çernobıl AES-də qəzanın 
nəticələrinin ləğv edilməsinin iştirakçısı olmuş, yaxud Çernobıl qəzası nəticəsində zərər çəkmiş 
və birbaşa radioaktiv şüalanmaya məruz qalmaq ehtimalı olmuş valideynlərin birindən olan 
uşaqların, valideynlərini itirmiş və valideyn himayəsindən məhrum olmuş uşaqların, fövqəladə 
hallarda insanların xilas edilməsində və tibbi yardım göstərilməsində iştirak edərkən ziyan 
çəkmiş vətəndaşların sanatoriya-kurort müalicəsi ilə təmin edilməsi Qaydalarının və Hərbi 
qulluqçuların və onların ailə üzvlərinin (müddətli həqiqi hərbi xidmət hərbi qulluqçularının 
ailələrindən başqa) sanatoriyalarda və istirahət evlərində sanatoriya-kurort müalicəsi, pan-
sionatlarda və turist bazalarında istirahət üçün putyovkalarla (yollayışlarla) təmin olunması 
Qaydasının təsdiq edilməsi haqqında” Azərbaycan Respublikası Nazirlər Kabinetinin 2002-ci il 
12 avqust tarixli 128 nömrəli Qərarında dəyişiklik edilməsi barədə

“Əlilliyi olan şəxslərin hüquqları haqqın-
da” Azərbaycan Respublikasının 2018-ci il 
31 may tarixli 1153-VQ nömrəli Qanununun 
tətbiqi barədə” Azərbaycan Respublikası 
 Prezidentinin 2018-ci il 18 iyul tarixli 213 
nömrəli Fərmanının 1.1.16-cı yarımbəndinə 
əsasən Azərbaycan Respublikasının Nazirlər 
Kabineti qərara alır:

“Əlillərin, sağlamlıq imkanları məhdud 
uşaqların, İkinci Dünya müharibəsi iştirak-
çılarının, şəhid ailələrinin, Çernobıl AES-də 
qəzanın nəticələrinin köçürmə zonasında 
ləğv edilməsinin iştirakçılarının, eləcə də 
köçürülmə günü ana bətnində olan uşaq-
lar da daxil edilməklə, uzaqlaşdırma və 
köçürmə zonalarından köçürülmüş uşaqların 
və ya 18 yaşınadək yeniyetmələrin, habelə 
1986-cı il aprelin 26-dan sonra doğulmuş 
və Çernobıl AES-də qəzanın nəticələrinin 
ləğv edilməsinin iştirakçısı olmuş, yaxud 
Çernobıl qəzası nəticəsində zərər çəkmiş və 
birbaşa radioaktiv şüalanmaya məruz qalmaq 
ehtimalı olmuş valideynlərin birindən olan 
uşaqların, valideynlərini itirmiş və valideyn 
himayəsindən məhrum olmuş uşaqların, 
fövqəladə hallarda insanların xilas edilməsində 
və tibbi yardım göstərilməsində iştirak edərkən 

ziyan çəkmiş vətəndaşların sanatoriya-kurort 
müalicəsi ilə təmin edilməsi Qaydalarının və 
Hərbi qulluqçuların və onların ailə üzvlərinin 
(müddətli həqiqi hərbi xidmət hərbi qulluqçu-
larının ailələrindən başqa) sanatoriyalarda və 
istirahət evlərində sanatoriya-kurort müalicəsi, 
pansionatlarda və turist bazalarında istirahət 
üçün putyovkalarla (yollayışlarla) təmin olun-
ması Qaydasının təsdiq edilməsi haqqında” 
Azərbaycan Respublikası Nazirlər Kabineti-
nin 2002-ci il 12 avqust tarixli 128 nömrəli 
Qərarında (Azərbaycan Respublikasının Qa-
nunvericilik Toplusu, 2002, № 8, maddə 539; 
2003, № 6, maddə 342; 2006, № 10, maddə 
903; 2007, № 2, maddə 199; 2008,  
№ 2, maddə 130; 2010, № 10, maddə 903; 
2012, № 12, maddə 1357; 2013, № 6, maddə 
756; 2016, № 9, maddə 1585; 2017,  
№ 4, maddə 610; 2020, № 4, maddə 497; 
2021, № 3, maddə 274, № 7, maddə 876) 
aşağıdakı dəyişiklklər edilsin:

1.  Adında və 1-ci hissədən “Əlillərin, sağ-
lamlıq imkanları məhdud uşaqların,” sözləri 
çıxarılsın.

2. Həmin Qərarla təsdiq edilmiş 
“Əlillərin, sağlamlıq imkanları məhdud 
uşaqların, İkinci Dünya müharibəsi iştirak-

çılarının, şəhid ailələrinin, Çernobıl AES-də 
qəzanın nəticələrinin köçürmə zonasında 
ləğv edilməsinin iştirakçılarının, eləcə də 
köçürülmə günü ana bətnində olan uşaqlar 
da daxil edilməklə, uzaqlaşdırma və köçürmə 
zonalarından köçürülmüş uşaqların və ya 18 
yaşınadək yeniyetmələrin, habelə 1986-cı il 
aprelin 26-dan sonra doğulmuş və Çernobıl 
AES-də qəzanın nəticələrinin ləğv edilməsinin 
iştirakçısı olmuş, yaxud Çernobıl qəzası 
nəticəsində zərər çəkmiş və birbaşa radio-
aktiv şüalanmaya məruz qalmaq ehtimalı 
olmuş valideynlərin birindən olan uşaqların, 
valideynlərini itirmiş və valideyn himayə-
sindən məhrum olmuş uşaqların, fövqəladə 
hallarda insanların xilas edilməsində və 
tibbi yardım göstərilməsində iştirak edərkən 
ziyan çəkmiş vətəndaşların sanatoriya-kurort 
müalicəsi ilə təmin edilməsi Qaydaları” üzrə: 

2.1. adından və 1-ci hissədən “Əlillərin, 
sağlamlıq imkanları məhdud uşaqların,” 
sözləri çıxarılsın;

2.2. 3-cü hissə üzrə:
2.2.1. birinci abzasdan “Əlillər və ya 

sağlamlıq imkanları məhdud uşaqlar (əmək 
zədəsi və peşə xəstəliyi səbəbindən əlil və ya 
sağlamlıq imkanları məhdud uşaq olanlar və 
“Əmək pensiyaları haqqında” Qanuna uyğun 
olaraq əlilliyə görə pensiya almaq hüququ olan 
hərbi qulluqçular istisna olmaqla),” sözləri 
çıxarılsın; 

2.2.2. “Qeyd” hissəsi ləğv edilsin;
2.3. 4-cü hissə ləğv edilsin;
2.4. 8-ci hissədən “(I qrup əlilin və ya sağ-

lamlıq imkanları məhdud uşağın müşayiətçiyə 
ehtiyacı vardırsa, sanatoriya-kurort kartasında 
“müşayiətçiyə ehtiyacı vardır” sözləri yazılır)” 
sözləri çıxarılsın.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 407                Bakı şəhəri, 23 dekabr 2021-ci il

Azərbaycan Respublikası Nazirlər Kabinetinin “Məhkumların yemək və maddi-məişət 
normalarının təsdiq edilməsi barədə” 2001-ci il 25 sentyabr tarixli 154 nömrəli, “İstehsalat 
qəzası və yaxud peşə xəstəliyi nəticəsində sağlamlığı pozulmuş işçiyə və ya bu səbəbdən həlak 
olmuş işçinin ailə üzvlərinə və himayəsində olan digər şəxslərə ödənclərin verilməsi qaydaları-
nın, şərtlərinin və məbləğinin təsdiq edilməsi haqqında” 2003-cü il 9 yanvar tarixli 3 nömrəli 
və “Kəşfiyyat və əks-kəşfiyyat fəaliyyəti subyektinin əməkdaşının və onun ailə üzvlərinin yeni 
xidmət yerinə köçməsi və əmlakının daşınması Qaydası”nın təsdiq edilməsi haqqında” 2004-cü 
il 9 dekabr tarixli 192 nömrəli qərarlarında dəyişiklik edilməsi barədə

“Əlilliyi olan şəxslərin hüquqları haqqın-
da” Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının 2021-ci il 22 iyun tarixli 346-
VIQD nömrəli Qanununun tətbiqi və “Əlilliyi 
olan şəxslərin hüquqları haqqında” Azərbaycan 
Respublikasının 2018-ci il 31 may tarixli 
1153-VQ nömrəli Qanununun tətbiqi barədə” 
Azərbaycan Respublikası Prezidentinin 2018-
ci il 18 iyul tarixli 213 nömrəli Fərmanında 
dəyişiklik edilməsi haqqında” Azərbaycan 
Respublikası Prezidentinin 2021-ci il 16 av-
qust tarixli 1424 nömrəli Fərmanının 3.1.2-ci 
yarımbəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. “Məhkumların yemək və maddi-
məişət normalarının təsdiq edilməsi barədə” 
Azərbaycan Respublikası Nazirlər Kabinetinin 
2001-ci il 25 sentyabr tarixli 154 nömrəli 
Qərarında (Azərbaycan Respublikasının Qa-
nunvericilik Toplusu, 2001, № 9, maddə 634; 
2006, № 5, maddə 460; 2008, № 2, maddə 
130; 2011, № 10, maddə 973; 2013, № 10, 

maddə 1210; 2018, № 4, maddə 804; 2019,  
№ 3, maddə 513; 2020, № 12 (V kitab), maddə 
1618; Azərbaycan Respublikası Nazirlər Kabi-
netinin 2021-ci il 5 noyabr tarixli 342 nömrəli 
Qərarı) aşağıdakı dəyişikliklər edilsin: 

1.1. həmin Qərarla təsdiq edilmiş 1 
nömrəli əlavə – “Cəzaçəkmə müəssisələrində 
saxlanılan məhkumların gündəlik ərzaq 
normaları”nın “Qeyd” hissəsinin 2-ci bəndində 
“birinci və ikinci dərəcə əlilliyi olan, sağlam-
lıq imkanları məhdud 18 yaşınadək” sözləri 
“orqanizminin funksiyalarının 61-100 faiz 
pozulmasına görə əlilliyi müəyyən edilmiş, 18 
yaşınadək əlilliyi müəyyən edilmiş” sözləri ilə 
əvəz edilsin;

1.2. həmin Qərarla təsdiq edilmiş 5 
nömrəli əlavə – “Müalicə müəssisələrində 
müalicə olunan məhkumların gündəlik ərzaq 
normaları”nın cədvəlinin ikinci sütununun 
adında “I və II dərəcə əlilliyi olan” sözləri 
“orqanizminin funksiyalarının 61-100 faiz 
pozulmasına görə əlilliyi müəyyən edilmiş” 
sözləri ilə əvəz edilsin.

2. Azərbaycan Respublikası Nazirlər Ka-

binetinin 2003-cü il 9 yanvar tarixli 3 nömrəli 
Qərarı (Azərbaycan Respublikasının Qanun-
vericilik Toplusu, 2003, № 1, maddə 66; 2004, 
№ 8, maddə 657; 2008, № 2, maddə 130, № 9, 
maddə 855; 2009, № 10, maddə 857; 2010, № 
3, maddə 262; 2017, № 5, maddə 1001, № 10, 
maddə 1915; 2018, № 5, maddə 1136, № 7 (II 
kitab), maddə 1665; 2019, № 3, maddə 516) 
ilə təsdiq edilmiş “İstehsalat qəzası və yaxud 
peşə xəstəliyi nəticəsində sağlamlığı pozul-
muş işçiyə və ya bu səbəbdən həlak olmuş 
işçinin ailə üzvlərinə və himayəsində olan 
digər şəxslərə ödənclərin verilməsi qaydaları, 
şərtləri və məbləği”nin 1.5-ci bəndində “əlillik 
dərəcəsini” sözləri “orqanizmin funksiyala-
rının pozulması faizini” sözləri ilə əvəz edilsin.

3. Azərbaycan Respublikası Nazirlər Kabi-
netinin 2004-cü il 9 dekabr tarixli 192 nömrəli 
Qərarı (Azərbaycan Respublikasının Qanunve-
ricilik Toplusu, 2013, № 4, maddə 447; 2016, 
№ 9, maddə 1585; 2019, № 3, maddə 516) 
ilə təsdiq edilmiş “Kəşfiyyat və əks-kəşfiyyat 
fəaliyyəti subyektinin əməkdaşının və onun 
ailə üzvlərinin yeni xidmət yerinə köçməsi 
və əmlakının daşınması Qaydası”nın 11.3-cü 
bəndində “I və II dərəcə” sözləri “orqanizmi-
nin funksiyalarının 61-100 faiz pozulmasına 
görə” sözləri ilə əvəz edilsin.

4. Bu Qərar 2022-ci il iyulun 1-dən 
qüvvəyə minir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 408                Bakı şəhəri, 23 dekabr 2021-ci il

Azərbaycan Respublikası Nazirlər Kabinetinin “Bakı şəhərində sərnişindaşımada istifadə 
olunan avtobuslara və taksi minik avtomobillərinə, onların sürücülərinə, sərnişindaşıma 
fəaliyyətini həyata keçirən daşıyıcılara, nəqliyyat mübadilə mərkəzlərinə, avtobuslar üçün 
dayanacaq məntəqələrinə və taksi minik avtomobilləri üçün duracaq yerlərinə dair Tələblər”in 
təsdiq edilməsi haqqında” 2019-cu il 4 mart tarixli 73 nömrəli, “Əlilliyin qiymətləndirilməsi 
məqsədilə tibbi-sosial ekspertiza müayinəsinə göndərişlərin verilməsi Qaydası”nın təsdiq 
edilməsi və “Tibbi-sosial ekspertiza müayinəsinə göndərişlərin verilməsi Qaydaları”nın təsdiq 
edilməsi barədə” Azərbaycan Respublikası Nazirlər Kabinetinin 2016-cı il 30 mart tarix-
li 140 nömrəli Qərarının ləğv edilməsi haqqında” 2020-ci il 16 yanvar tarixli 12 nömrəli, 
“Koronavirus (COVID-19) pandemiyası dövründə Azərbaycan Respublikasında uçuşların və 
hava nəqliyyatı ilə sərnişin daşımalarının təşkili üzrə müvəqqəti Qaydalar”ın təsdiq edilməsi 
barədə” 2020-cı il 11 iyun 199 nömrəli və “Fərdi Reabilitasiya Proqramının hazırlanması, 
təsdiq edilməsi və həyata keçirilməsi Qaydası”nın təsdiq edilməsi barədə” 2020-ci il 30 dekabr 
tarixli 519 nömrəli qərarlarında dəyişiklik edilməsi haqqında

“Əlilliyi olan şəxslərin hüquqları haqqın-
da” Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının 2021-ci il 22 iyun tarixli 346-
VIQD nömrəli Qanununun tətbiqi və “Əlilliyi 
olan şəxslərin hüquqları haqqında” Azərbaycan 
Respublikasının 2018-ci il 31 may tarixli 
1153-VQ nömrəli Qanununun tətbiqi barədə” 
Azərbaycan Respublikası Prezidentinin 2018-
ci il 18 iyul tarixli 213 nömrəli Fərmanında 
dəyişiklik edilməsi haqqında” Azərbaycan 
Respublikası Prezidentinin 2021-ci il 16 av-
qust tarixli 1424 nömrəli Fərmanının 3.1.2-ci 
yarımbəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. Azərbaycan Respublikası Nazirlər 
Kabinetinin 2019-cu il 4 mart tarixli 73 
nömrəli Qərarı (Azərbaycan Respublikasının 
Qanunvericilik Toplusu, 2019, № 3, maddə 
507; 2020, № 9, maddə 1239, № 10, maddələr 
1281, 1291, № 11, maddə 1408) ilə təsdiq 
edilmiş “Bakı şəhərində sərnişindaşımada 
istifadə olunan avtobuslara və taksi mi-
nik avtomobillərinə, onların sürücülərinə, 
sərnişindaşıma fəaliyyətini həyata keçirən 
daşıyıcılara, nəqliyyat mübadilə mərkəzlərinə, 
avtobuslar üçün dayanacaq məntəqələrinə 
və taksi minik avtomobilləri üçün dura-
caq yerlərinə dair Tələblər”də aşağıdakı 

dəyişikliklər edilsin:
1.1. 2.1.2.2-ci yarımbənddə “sağlamlıq 

imkanları məhdud şəxslər üçün arabaların” 
sözləri “əlilliyi olan şəxslər üçün təkərli otura-
caqların” sözləri ilə əvəz edilsin;

1.2. 2.3.5-ci yarımbənddə “sağlamlıq 
imkanları məhdud şəxslərin arabaları” sözləri 
“əlilliyi olan şəxslərin təkərli oturacaqları” 
sözləri ilə əvəz edilsin;

1.3. 2.3.1.10-cu yarımbənddə “sağlamlıq 
imkanı məhdud” sözləri “əlilliyi olan” sözləri 
ilə əvəz edilsin;

1.4. 2.3.7-ci yarımbənddə “sağlamlıq im-
kanları məhdud” sözləri “əlilliyi olan” sözləri 
ilə əvəz edilsin.

2. Azərbaycan Respublikası Nazirlər 
Kabinetinin 2020-ci il 16 yanvar tarixli 12 
nömrəli Qərarı (Azərbaycan Respublikasının 
Qanunvericilik Toplusu, 2020, № 1, maddə 69) 
ilə təsdiq edilmiş “Əlilliyin qiymətləndirilməsi 
məqsədilə tibbi-sosial ekspertiza müayinəsinə 
göndərişlərin verilməsi Qaydası”nın 2.5-ci 
bəndinə “şəxsin fərdi identifikasiya nömrəsi 
(FİN),” sözlərindən sonra “həyat fəaliyyətinin 
əsas kateqoriyalarının məhdudlaşma 
dərəcələri” sözləri əlavə edilsin.

3. Azərbaycan Respublikası Nazirlər Ka-
binetinin 2020-ci il 11 iyun tarixli 199 nömrəli 
Qərarı (Azərbaycan Respublikasının Qanunve-
ricilik Toplusu, 2020, № 6, maddə 789; 2021, 

№ 5, maddə 504, № 6 (IV kitab), maddələr 
662, 673, № 7, maddə 884; Azərbaycan Res-
publikası Nazirlər Kabinetinin 2021-ci il 30 
oktyabr tarixli 330 nömrəli Qərarı) ilə təsdiq 
edilmiş “Koronavirus (COVID-19) pandemi-
yası dövründə Azərbaycan Respublikasında 
uçuşların və hava nəqliyyatı ilə sərnişin daşı-
malarının təşkili üzrə müvəqqəti Qaydalar”ın 
2.1.3.2-ci yarımbəndində “sağlamlıq imkanları 
məhdud” sözləri “əlilliyi olan” sözləri əvəz 
edilsin.

4. Azərbaycan Respublikası Nazirlər 
Kabinetinin 2020-ci il 30 dekabr tarixli 519 
nömrəli Qərarı (Azərbaycan Respublikasının 
Qanunvericilik Toplusu, 2020, № 12 (V kitab), 
maddə 1620; 2021, № 6 (IV kitab), maddə 
670) ilə təsdiq edilmiş “Fərdi Reabilitasiya 
Proqramının hazırlanması, təsdiq edilməsi 
və həyata keçirilməsi Qaydası”nda aşağıdakı 
dəyişikliklər edilsin:

4.1. 2.10-cu bənddə “sağlamlıq imkanları 
məhdud 18 yaşınadək uşaqlara” sözləri “18 
yaşınadək əlilliyi müəyyən edilmiş şəxslərə” 
sözləri ilə əvəz edilsin;

4.2. 2.11-ci bəndin ikinci cümləsində 
“əlillik dərəcəsi, əlilliyin səbəbi” sözləri 
“orqanizmin funksiyalarının pozulması faizi, 
səbəbi” sözləri ilə əvəz edilsin;

4.3. həmin Qaydaya 1 nömrəli əlavə - 
“Fərdi Reabilitasiya Proqramı” üzrə:

4.3.1. 10-cu bənddə “Əlillik dərəcəsi” 
sözləri “Orqanizmin funksiyalarının pozulması 
faizi” sözləri ilə əvəz edilsin;

4.3.2. 27-ci bəndin cədvəlinin “Psixoloji-
pedaqoji reabilitasiya tədbirlərinin adı” sütu-
nunun dördüncü sətrində “Sağlamlıq imkanları 
məhdud 18 yaşınadək uşaqlara” sözləri “18 
yaşınadək əlilliyi müəyyən edilmiş şəxslərə” 
sözləri ilə əvəz edilsin.

5. Bu Qərar 2022-ci il iyulun 1-dən 
qüvvəyə minir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 402                Bakı şəhəri, 23 dekabr 2021-ci il

“İcbari tibbi sığorta çərçivəsində göstərilən tibbi xidmətlərin tariflərinin hesablanması 
Qaydası”nın təsdiq edilməsi haqqında

“Tibbi sığorta haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respublika-
sının 2019-cu il 3 dekabr tarixli 1718-VQD 
nömrəli Qanununun tətbiqi və “Tibbi sığorta 
haqqında” Azərbaycan Respublikasının 
Qanununda dəyişiklik edilməsi barədə” 
Azərbaycan Respublikasının 2018-ci il 28 
dekabr tarixli 1441-VQD nömrəli Qanu-
nunun tətbiqi və “Tibbi sığorta haqqında” 
Azərbaycan Respublikası Qanununun tətbiq 
edilməsi barədə” Azərbaycan Respublikası 
Prezidentinin 1999-cu il 30 dekabr tarixli 

241 nömrəli Fərmanının ləğv edilməsi haq-
qında” Azərbaycan Respublikası Prezidenti-
nin 2019-cu il 31 yanvar tarixli 502 nömrəli 
Fərmanında dəyişiklik edilməsi barədə” 
Azərbaycan Respublikası Prezidentinin 
2019-cu il 24 dekabr tarixli 898 nömrəli 
Fərmanının 2.3.8-ci yarımbəndinin icrasını 
təmin etmək məqsədilə Azərbaycan Respub-
likasının Nazirlər Kabineti qərara alır:

1. “İcbari tibbi sığorta çərçivəsində 
göstərilən tibbi xidmətlərin tariflərinin 
hesablanması Qaydası” təsdiq edilsin (əlavə 
olunur).

2. İcbari Tibbi Sığorta üzrə Dövlət 
Agentliyi bu Qərarın 1-ci hissəsi ilə təsdiq 
edilmiş Qaydaya uyğun olaraq Azərbaycan 
Respublikası Nazirlər Kabinetinin 2020-ci il 
10 yanvar tarixli 5 nömrəli Qərarı ilə təsdiq 
edilmiş “İcbari tibbi sığorta üzrə Xidmətlər 
Zərfi”nə daxil olan tibbi xidmətlərin siyahı-
sını və tariflərini bu Qərarın 3-cü hissəsində 
qeyd olunmuş tarixədək yenidən hesab-
layaraq təsdiq edilməsi üçün Azərbaycan 
Respublikasının Nazirlər Kabinetinə təqdim 
etsin.

3. Bu Qərar 2022-ci il 1 iyun tarixindən 
qüvvəyə minir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 403                Bakı şəhəri, 23 dekabr 2021-ci il

“Əlillərə, sağlamlıq imkanları məhdud uşaqlara, məcburi köçkünlərə, qaçqın və ya 
məcburi köçkün (ölkə daxilində köçürülmüş şəxsin) statusunu almış müvəqqəti yaşayış 
yerində və xəstəxanalarda olan qocalara, uşaqlara, aztəminatlı və ailə başçısını itirmiş 
şəxslərə, fövqəladə hallarda insanların xilas edilməsində və tibbi yardım göstərilməsində 
iştirak edərkən ziyan çəkmiş vətəndaşlara, İİV-lə yaşayan Azərbaycan Respublikasının 
vətəndaşlarına, Azərbaycan Respublikasında daimi yaşayan vətəndaşlığı olmayan şəxslərə 
və Azərbaycan Respublikası tərəfindən qaçqın statusu verilmiş şəxslərə, orqan və (və ya) 
toxumaların götürülməsi zamanı əməliyyatla bağlı donorlara tibbi və sağlamlıq imkanları 
məhdud uşaqlara tibbi və defektoloji yardımın (xidmətin) göstərilməsi Qaydası”nın təsdiq 
edilməsi haqqında” Azərbaycan Respublikası Nazirlər Kabinetinin 2005-ci il 7 mart tarix-
li 37 nömrəli Qərarında dəyişiklik edilməsi barədə

“Əlilliyi olan şəxslərin hüquqları haq-
qında” Azərbaycan Respublikasının 2018-ci 
il 31 may tarixli 1153-VQ nömrəli Qanunu-
nun tətbiqi barədə” Azərbaycan Respublika-
sı Prezidentinin 2018-ci il 18 iyul tarixli 213 
nömrəli Fərmanının 1.1.16-cı yarımbəndinə 
əsasən Azərbaycan Respublikasının Nazirlər 
Kabineti qərara alır:

“Əlillərə, sağlamlıq imkanları məhdud 
uşaqlara, məcburi köçkünlərə, qaçqın və ya 
məcburi köçkün (ölkə daxilində köçürülmüş 
şəxsin) statusunu almış müvəqqəti yaşayış 
yerində və xəstəxanalarda olan qocalara, 
uşaqlara, aztəminatlı və ailə başçısını itirmiş 
şəxslərə, fövqəladə hallarda insanların 
xilas edilməsində və tibbi yardım göstəril-
məsində iştirak edərkən ziyan çəkmiş 
vətəndaşlara, İİV-lə yaşayan Azərbaycan 
Respublikasının vətəndaşlarına, Azərbaycan 
Respublikasında daimi yaşayan vətəndaşlığı 
olmayan şəxslərə və Azərbaycan Respub-
likası tərəfindən qaçqın statusu verilmiş 

şəxslərə, orqan və (və ya) toxumaların 
götürülməsi zamanı əməliyyatla bağlı do-
norlara tibbi və sağlamlıq imkanları məhdud 
uşaqlara tibbi və defektoloji yardımın 
(xidmətin) göstərilməsi Qaydası”nın təsdiq 
edilməsi haqqında” Azərbaycan Respubli-
kası Nazirlər Kabinetinin 2005-ci il 7 mart 
tarixli 37 nömrəli Qərarında (Azərbaycan 
Respublikasının Qanunvericilik Toplusu, 
2005, № 3, maddə 251; 2008, № 2, maddə 
130; 2010, № 8, maddə 763; 2020, № 10, 
maddə 1290; 2021, № 4, maddə 425) aşağı-
dakı dəyişikliklər edilsin:

1. Adında və 1-ci hissədə “Əlillərə, sağ-
lamlıq imkanları məhdud uşaqlara, məcburi” 
sözləri “Məcburi” sözü ilə əvəz edilsin, 
adından və 1-ci hissədən “tibbi və” (ikinci 
halda) sözləri çıxarılsın.

2. Həmin Qərarla təsdiq edilmiş 
“Əlillərə, sağlamlıq imkanları məhdud 
uşaqlara, məcburi köçkünlərə, qaçqın və ya 
məcburi köçkün (ölkə daxilində köçürülmüş 

şəxsin) statusunu almış müvəqqəti yaşayış 
yerində və xəstəxanalarda olan qocalara, 
uşaqlara, aztəminatlı və ailə başçısını itirmiş 
şəxslərə, fövqəladə hallarda insanların xilas 
edilməsində və tibbi yardım göstərilməsində 
iştirak edərkən ziyan çəkmiş vətəndaşlara, 
İİV-lə yaşayan Azərbaycan Respublikasının 
vətəndaşlarına, Azərbaycan Respublika-
sında daimi yaşayan vətəndaşlığı olma-
yan şəxslərə və Azərbaycan Respublikası 
tərəfindən qaçqın statusu verilmiş şəxslərə, 
orqan və (və ya) toxumaların götürülməsi 
zamanı əməliyyatla bağlı donorlara tibbi 
və sağlamlıq imkanları məhdud uşaqlara 
tibbi və defektoloji yardımın (xidmətin) 
göstərilməsi Qaydası” üzrə:

2.1. adında “Əlillərə, sağlamlıq im-
kanları məhdud uşaqlara, məcburi” sözləri 
“Məcburi” sözü ilə əvəz edilsin və “tibbi 
və” (ikinci halda) sözləri çıxarılsın;

2.2. 1-ci hissədən “əlillərə, sağlamlıq 
imkanları məhdud uşaqlara,” sözləri və “tib-
bi və” (ikinci halda) sözləri çıxarılsın;

2.3. 2-ci hissədə “Əlillər, sağlamlıq 
imkanları məhdud uşaqlar, məcburi” sözləri 
“Məcburi” sözü ilə əvəz edilsin və həmin 
hissədən “tibbi və” (ikinci halda) sözləri 
çıxarılsın;

2.4. 3-cü hissədən “əlillik, sağlamlıq im-
kanlarının məhdudluğu,” sözləri çıxarılsın.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 404                Bakı şəhəri, 23 dekabr 2021-ci il

“20 Yanvar əlillərinin, milli münaqişə zəminində əlil olanların, sağlamlıq imkan-
ları məhdud uşaqların və digər kateqoriyalardan olan I və II qrup əlillərin, Çernobıl 
AES-də qəza nəticəsində köçürülmə günü ana bətnində olan uşaqlar da daxil edilməklə, 
uzaqlaşdırma və köçürülmə zonalarından köçürülmüş uşaqların və ya 18 yaşınadək 
yeniyetmələrin, habelə 1986-cı il aprelin 26-dan sonra doğulmuş və Çernobıl AES-
də qəzanın nəticələrinin ləğv edilməsinin iştirakçısı olmuş, yaxud Çernobıl qəzası 
nəticəsində zərər çəkmiş və birbaşa radioaktiv şüalanmaya məruz qalmaq ehtimalı olmuş 
valideynlərin birindən olan uşaqların, qaçqın və ya məcburi köçkün (ölkə daxilində 
köçürülmüş şəxs) statusu almış müvəqqəti yaşayış yerində və xəstəxanalarda qocaların, 
uşaqların, əlillərin, aztəminatlı və ailə başçısını itirmiş şəxslərin, İİV/QİÇS-lə xəstələnmiş 
vətəndaşların, orqan və (və ya) toxumaların götürülməsi zamanı əməliyyatla bağlı 
donorların dərman preparatları ilə təmin olunması Qaydası”nın təsdiq edilməsi haqqın-
da” Azərbaycan Respublikası Nazirlər Kabinetinin 2005-ci il 7 mart tarixli 38 nömrəli 
Qərarında dəyişiklik edilməsi barədə

“Əlilliyi olan şəxslərin hüquqları haq-
qında” Azərbaycan Respublikasının 2018-ci 
il 31 may tarixli 1153-VQ nömrəli Qanunu-
nun tətbiqi barədə” Azərbaycan Respublika-
sı Prezidentinin 2018-ci il 18 iyul tarixli 213 
nömrəli Fərmanının 1.1.16-cı yarımbəndinə 
əsasən Azərbaycan Respublikasının Nazirlər 
Kabineti qərara alır:

“20 Yanvar əlillərinin, milli münaqişə 
zəminində əlil olanların, sağlamlıq imkan-
ları məhdud uşaqların və digər kateqori-
yalardan olan I və II qrup əlillərin, Çer-
nobıl AES-də qəza nəticəsində köçürülmə 
günü ana bətnində olan uşaqlar da daxil 
edilməklə, uzaqlaşdırma və köçürülmə 
zonalarından köçürülmüş uşaqların və 
ya 18 yaşınadək yeniyetmələrin, habelə 
1986-cı il aprelin 26-dan sonra doğulmuş 
və Çernobıl AES-də qəzanın nəticələrinin 
ləğv edilməsinin iştirakçısı olmuş, yaxud 
Çernobıl qəzası nəticəsində zərər çəkmiş 
və birbaşa radioaktiv şüalanmaya məruz qal-
maq ehtimalı olmuş valideynlərin birindən 

olan uşaqların, qaçqın və ya məcburi 
köçkün (ölkə daxilində köçürülmüş şəxs) 
statusu almış müvəqqəti yaşayış yerində 
və xəstəxanalarda qocaların, uşaqların, 
əlillərin, aztəminatlı və ailə başçısını 
itirmiş şəxslərin, İİV/QİÇS-lə xəstələnmiş 
vətəndaşların, orqan və (və ya) toxumaların 
götürülməsi zamanı əməliyyatla bağlı do-
norların dərman preparatları ilə təmin olun-
ması Qaydası”nın təsdiq edilməsi haqqında” 
Azərbaycan Respublikası Nazirlər Kabi-
netinin 2005-ci il 7 mart tarixli 38 nömrəli 
Qərarında (Azərbaycan Respublikasının 
Qanunvericilik Toplusu, 2005, № 3, maddə 
252; 2008, № 2, maddə 130; 2010, № 8, 
maddə 763; 2020, № 11, maddə 1416; 2021, 
№ 4, maddə 426) aşağıdakı dəyişikliklər 
edilsin:

1. Adından və 1-ci hissədən “20 Yanvar 
əlillərinin, milli münaqişə zəminində əlil 
olanların, sağlamlıq imkanları məhdud uşaq-
ların və digər kateqoriyalardan olan I və II 
qrup əlillərin,” sözləri və “əlillərin,” sözü 
çıxarılsın.

2. Həmin Qərarla təsdiq edilmiş “20 
Yanvar əlillərinin, milli münaqişə zəminində 
əlil olanların, sağlamlıq imkanları məhdud 
uşaqların və digər kateqoriyalardan olan 
I və II qrup əlillərin, Çernobıl AES-də 
qəza nəticəsində köçürülmə günü ana 
bətnində olan uşaqlar da daxil edilməklə, 
uzaqlaşdırma və köçürülmə zonalarından 
köçürülmüş uşaqların və ya 18 yaşınadək 
yeniyetmələrin, habelə 1986-cı il aprelin 
26-dan sonra doğulmuş və Çernobıl AES-
də qəzanın nəticələrinin ləğv edilməsinin 
iştirakçısı olmuş, yaxud Çernobıl qəzası 
nəticəsində zərər çəkmiş və birbaşa 
radioaktiv şüalanmaya məruz qalmaq 
ehtimalı olmuş valideynlərin birindən 
olan uşaqların, qaçqın və ya məcburi 
köçkün (ölkə daxilində köçürülmüş şəxs) 
statusu almış müvəqqəti yaşayış yerində 
və xəstəxanalarda qocaların, uşaqların, 
əlillərin, aztəminatlı və ailə başçısını 
itirmiş şəxslərin, İİV/QİÇS-lə xəstələnmiş 
vətəndaşların, orqan və (və ya) toxumala-
rın götürülməsi zamanı əməliyyatla bağlı 
donorların dərman preparatları ilə təmin 
olunması Qaydası” üzrə:

2.1. adından və 1-ci hissədən “20 Yanvar 
əlillərinin, milli münaqişə zəminində əlil 
olanların, sağlamlıq imkanları məhdud uşaq-
ların və digər kateqoriyalardan olan I və II 
qrup əlillərin,” sözləri və “əlillərin,” sözü 
çıxarılsın;

2.2.  3-cü hissədən “əlillik, sağlamlıq 
imkanlarının məhdudluğu və ya” sözləri 
çıxarılsın.

Əli ƏSƏDOV 
Azərbaycan Respublikasının Baş naziri

